
UCHINCHI RENESSANS JAMIYAT IDEOSFERASINING USTUVOR G‘OYASI SIFATIDA 

Annotatsiya 

Bugun yangi Uyg‘onish davri, ya’ni Uchinchi Renessans poydevorini yaratish Yangi O‘zbekiston jamiyat ideosferasining asosiy 

maqsadlaridan biri hisoblanadi. Shu bois, Uchinchi Renessans masalasini strategik vazifa sifatida qo‘yilib, milliy g‘oya darajasiga 

ko‘tarilmoqda. Mazkur maqolada mamlakatimizda Uchichi Renessans poydevorini qurish va unga bo‘lgan zarurat tahlil etilib, unga 

milliy istiqlolga, taraqqiyot va farovonlikka, avvalo, ilm-ma’rifatni chuqur egallash orqali erishish mumkinligi tahlil etilgan.  

Kalit so‘zlar: Jamiyat, Renessans, ideosfera, taraqqiyot, ma’rifat, madaniyat, ta’lim, tarbiya, teatr, madaniy diplomatiya, san’at, 

demokratiya. 

 

ТРЕТЬИЙ РЕНЕССАНС КАК ПРИОРИТЕТНАЯ ИДЕЯ ИДЕОСФЕРЫ ОБЩЕСТВА 

Аннотация 

Сегодня создание основ нового Возрождения, то есть Третьего Возрождения, является одной из главных целей идеосферы 

общества Нового Узбекистана. Поэтому вопрос Третьего Возрождения ставится как стратегическая задача и возводится на 

уровень национальной идеи. В данной статье анализируется необходимость формирования основ Третьего Возрождения в 

нашей стране, а также изучается, что национальная независимость, развитие и процветание могут быть достигнуты, прежде 

всего, посредством глубокого приобретения знаний. 

Ключевые слова: Общество, ренессанс, идеосфера, развитие, просвещение, культура, образование, воспитание, театр, 

культурная дипломатия, искусство, демократия. 

 

THE THIRD RENAISSANCE AS A PRIORITY IDEA OF THE IDEOSPHERE OF SOCIETY 

Annotation 

Today, creating the foundations of the new Renaissance, that is, the Third Renaissance, is one of the main goals of the ideosphere of the 

society of New Uzbekistan. Therefore, the issue of the Third Renaissance is set as a strategic task and is being raised to the level of a 

national idea. This article analyzes the need for building the foundations of the Third Renaissance in our country, and it is studied that 

national independence, development and prosperity can be achieved, first of all, through the deep acquisition of knowledge. 

Key words: Society, renaissance, ideosphere, development, enlightenment, culture, education, upbringing, theater, cultural diplomacy, 

art, democracy. 

 

Kirish. Mamlakatimizda so‘nggi yillarda amalga 

oshirilayotgan keng ko‘lamli islohot va yangilanishlarga umumiy 

qilib “milliy yuksalish”, yangilanishlarning pirovard maqsadi va 

natijasiga ko‘ra, “Yangi O‘zbekiston”, xalqimiz tafakkuri, jamiyat 

ideosferasidagi o‘zgarishning natijalariga esa, “Uchinchi 

Renessans” deb ta’rif berilmoqda. Bugun yurtimizda Uchinchi 

Renessans poydevorini bunyod etishni maqsad qilar ekanmiz, 

dastlab ushbu tushuncha mazmunini, tuzilmasini aniqlab olsak. 

Falsafa qomusiy lug‘atida keltirishicha “renessans” fransuzcha 

so‘z bo‘lib, “renaissayce” – “uyg‘onish” degan so‘zdan kelib 

chiqib, insoniyat ma’naviy taraqqiyotidagi uyg‘onish davri degan 

ma’noni anglatadi [1]. Keng ma’noda, renessans, avvalo, jamiyat 

ideosferasida, ilm-fanda, adabiyot va san’atda, ta’lim-tarbiyada, 

madaniyatda, ijtimoiy fikrlar va baholarda, umuman, qadriyatlar 

tizimida turg‘unlikdan keyin keskin jonlanib, yangi sifat 

bosqichiga ko‘tarilishni, bir tarixiy davrdan yangi davrga o‘tishni 

bildiradi.  

Маvzuga oid adabiyotlar tahlili. Mamlakatimizda 

Uchinchi Uyg‘onish davri va ma’naviy islohotlarning tub 

mohiyatini ochib berishga doir qarashlar M. Quronov, N. 

Jo‘rayev, Q. Nazarov, I. Ergashev, N. Shermuhamedova, A. 

Erkayev, S. Otamurotovlarning izlanishlarida kuzatiladi. 

Tadqiqot metodologiyasi. Tadqiqot ishida analiz va 

sintez, retrospektiv, qiyosiy tahlil, umumlashtirish, dialektik va 

sinergetik kabi ilmiy bilish usullaridan foydalanilgan. 

Tahlil va natijalar. Tarixdan ma’lumki, Birinchi va 

Ikkinchi Renessans davrida Markaziy Osiyodan yetishib chiqqan 

ajdodlarimiz ulkan yutuqlarga erishib, jahon, xalqlar, mintaqalar 

yutuqlari bilan taqqoslab, jahonning yetakchi madaniyati rivoji, 

ilm-fan, san’at va adabiyot taraqqiyoti, ilg‘or jamiyat ideosferasini 

yuksalishi orqali jahon tamadduniga munosib hissa qo‘shgan. 

Xususan, Sharq Uyg‘onish davrining ilk bosqichida 

bugungi yurtimizdan yetishib chiqqan buyuk alloma va 

mutafakkirlarning jahon ilm­fani va madaniyati, islom ma’rifati 

taraqqiyotiga qo‘shgan hissasi dunyo ilmiy jamoatchiligi 

tomonidan haqli ravishda e’tirofiga sazovor bo‘ldi. Ayniqsa, 

IX­XI asrlarda Xorazmda ta’sis etilgan Ma’mun akademiyasi, XV 

asrda Samarqandda ochilgan Mirzo Ulug‘bek ilmiy maktabi, 

Xurosonda Alisher Navoiy, Lutfiy va Jomiy singari buyuk 

ajdodlarimiz yaratgan ma’naviy-madaniy muhitning ulug‘ 

siymolari boy ilmiy merosi bilan jahonga shuhrat qozondi. Bu 

davrda davrdagi buyuk mutafakkir va allomalarimizning 

matematika, astronomiya, fizika, kimyo, geodeziya, 

farmakologiya, tibbiyot, minerologiya kabi fanlar bilan birga, 

tarix, geografiya, falsafa, madaniyat va san’at, arxitekturaga oid 

olamshumul ilmiy g‘oya va kashfiyotlari jahon ilm­fani 

yuksalishida muhim rol o‘ynadi. Bu ilmiy, tarixiy va badiiy 

asarlar bugun dunyoning turli hududida, xorij to‘plamlari, 

jamg‘armalari, kutubxona va muzeylarida saqlanmoqda.  

Bugun Birinchi va Ikkinchi Renessans davrida 

ajdodlarimiz tomonidan erishilgan yutuqlar Yangi 

O‘zbekistonning Uchinchi Renessans poydevorining asosiga 

aylandi. Zero, yurtimizda Uchinchi Renessans XX asrda 

islohotchi jadid ajdodlarimiz tomonidan amalga oshirishlari 

mumkin edi. Biroq, bu davrdagi siyosiy vaziyat bunday bo‘lishiga 

yo‘l qo‘ymadi. Ular butun ilmiy faoliyatini milliy uyg‘onish 

g‘oyasi atrofida birlashib, Turkistonni jaholat va xurofotdan olib 

chiqish, millatimizni g‘aflat botqog‘idan xalos etish maqsadida 

o‘zlarining bor imkoniyatlarini safarbar etdilar. Bu yo‘lda ular 

“Najot - ilmu irfonda” deb, jamiyat ideosferasini yuksaltirishga 

urindilar. “Milliy istiqlol, taraqqiyot va farovonlikka, avvalo, 

ma’rifat orqali, dunyoviy va diniy bilim, zamonaviy ilm-

hunarlarni chuqur egallash orqali erishish mumkin, deb 

hisoblaganlar” [2]. Bu davrda Mahmudxoʻja Behbudiy, Shakuriy, 

Munavvarqori Abdurashidxonov, Abdulla Avloniy, Ubaydulla 

Xoʻjayev, Fitrat, Fayzulla Xoʻjayev, Usmonxoʻja Poʻlatxoʻjayev, 

Abdulvohid Burhonov, Sadriddin Ayniy, Abdulqodir 

Muhiddinov, Obidjon Mahmudov, Hamza, Choʻlpon, Isʼhoqxon 

Ibrat, Muhammadsharif Soʻfizoda kabi yangilik tarafdorlari milliy 

uyg‘onish va ma’rifatparvarlik harakatida o‘chmas iz 

qoldirishgan. Ular yangi usul maktablari bilan bir qatorda, jamiyat 

ideosferasi, tafakkuri va turmush tarzini o‘zgartirishga qaratilgan 

gazeta-jurnallar, nashriyot va kutubxonalar, teatrlar tashkil 

etganlar.  

Uchinchi Renessans bugungi kunda butun xalqimizning 

qalbidan chuqur joy olib, umummilliy harakatga aylanib 

borayotgan ezgu g‘oyadir. Akmal Saidov ta’biri bilan aytganda, 

bu g‘oya zamirida: 

bir tomondan, bugungi va ertangi avlodlarimizning 

“Uchinchi Renessans” poydevorini qo‘yishdek ezgu maqsad-

muddaolari; 

ikkinchi tomondan, milliy tariximizda Birinchi va 

Ikkinchi Uyg‘onish davrlariga asos solgan ulug‘ ajdodlarimiz, 

alloma bobolarimizning orzu-intilishlari va armonlari; 

uchinchi tomondan, bunyodkorlik, yaratuvchanlik, har 

doim o‘qish va izlanishga da’vat mujassamlashgan [3]. 

Bugun Yangi O‘zbekistonda Uchinchi Renessans 

poydevorini yaratishda buyuk ma’rifatparvar jadidlarning ilmiy-

ma’rifiy, adabiy-badiiy merosi ulkan ahamiyatga ega. Shu bois, 

Uchinchi Renessans: 

birinchidan, ilm-fanda juda katta yangilanishlarga zamin 

hozirlab, asrimizning global muammolarini hal etishda ulkan 

kashfiyotlar asri bo‘ladi; 

ikkinchidan, ilm-fan ravnaqi mamlakatimizda nodir olim 

va ziyolilarni yetishib chiqishiga asos bo‘ladi. Ularning sa’y-

harakat bilan yangi kashfiyotlarga qilib, mamlakatimiz nufuzini 

jahon hamjamiyatiga e’tirof etilishiga xizmat qiladi; 

uchinchidan, yurtimiz zamonaviy Buyuk ipak yo‘li 

chorrahasidagi texnologiya, bilim va mahsulotlarning o‘ta muhim 

markaziga aylanadi.  

Uchinchi Renessans poydevorini yaratish bizdan xalqaro 

hamjamiyatga ilm-fan, texnologiyalar, axborot, madaniyat va 

iqtisod sohalarida yanada chuqurroq integratsiya bo‘lishni talab 

etadi. Ammo o‘zligimizni, tilimizni, milliy xususiyatlarimizni, 

ma’naviyatimizni, ya’ni milliy identligimizni saqlab qolishimiz 

shart. Bu esa ta’lim-tarbiya tizimiga, yosh avlod qanday 

qadriyatlar tizimiga intilishiga, dunyoqarashida milliylik va 

umuminsoniylik uyg‘un bo‘lishiga jiddiy e’tibor qaratish 

zarurligini bildiradi [4]. 

Agar davlatimiz rahbari Shavkat Mirziyoyevning keyingi 

yillarda hayotimizning ma’naviyat, ta’lim-tarbiya, ilm va 

ma’rifatni rivojlantirish yo‘lida imzolagan qonun, farmon va 

qarorlari, tasdiqlagan Davlat dasturlari, ilgari surgan yangidan-

yangi tashabbuslarining mohiyatini tahlil etsak, Uchinchi 

Renessansning markazi, albatta, Yangi O‘zbekiston ekanligiga 

amin bo‘lamiz. Xususan, bu borada yurtimizda “Madaniy faoliyat 

va madaniyat tashkilotlari to‘g‘risida” [5]gi qonun qabul qilinishi 

soha rivojida muhim qadamlardan bo‘ldi. Milliy an’analarimizni 

asrab-avaylash va boyitish maqsadida Maqom, Baxshichilik va 

Askiya san’ati markazlari tashkil etildi. Shuningdek, “Bahor” raqs 

ansambli, Davlat filarmoniyasi, Davlat simfonik orkestri kabi 20 

dan ortiq muassasalar faoliyati yo‘lga qo‘yildi. 11 ta yangi muzey, 

2 ta teatr, 28 ta bolalar musiqa va san’at maktabi, 5 ta oliy ta’lim 

muassasasi tashkil etildi. “Maqom”, “Baxshichilik”, 

Hunarmandchilik, “Lazgi” kabi xalqaro festivallar an’anaga 

aylandi. 24 ta xorijiy mamlakatda, jumladan, qo‘shni davlatlarda 

“O‘zbekiston madaniyati kunlari” yuqori saviyada o‘tkazildi [6]. 

Bugun ma’naviyat va madaniy yuksalishimiz sohasida 

yuqorida keltirilgan yutuqlar bilan cheklanib qolmaymiz. Zero, 

Uchinchi Renessans asosini ma’naviyat va ma’rifat, madaniyat va 

san’at tashkil etar ekan, bu sohalar davaltimiz siyosatining diqqat 

markazida turibdi. Ayniqsa, bu boradagi islohotlar uzviyligini 

Prezidentimiz Shavkat Mirziyoyev raisligida 2023 yil 22 dekabr 

kuni Respublika Ma’naviyat va ma’rifat kengashining 

kengaytirilgan yig‘ilishida ma’naviy sohada 9 ta yo‘nalish 

bo‘yicha ilgari surilgan quyidagi muhim tashabbuslarda ko‘ramiz: 

birinchidan, ma’naviyat va madaniyat sohasi uchun 

metodik asos bo‘lib xizmat qiladigan milliy g‘oyamizni 

rivojlantirish bo‘yicha alohida dasturiy hujjat ishlab chiqish;  

ikkinchidan, madaniy-ma’rifiy sohadagi ishlarda 

hokimlarning mas’uliyati Yangi O‘zbekistan va Uchinchi 

Renessans qurish yo‘lida biz islohotlarimizning asosiy 

harakatlantiruvchi kuchi bo‘lgan jamiyatimiz a’zolarining bor 

bilim va salohiyati, kuch va imkoniyatlarini, g‘ayrat-shijoatini 

ishga solish;  

uchinchidan, teatr san’atini rivojlantirish bo‘yicha dastur 

ishlab chiqish, unda eng yaxshi pyesalar uchun ijodiy buyurtma 

berish, ijodiy va yordamchi xodimlarning chet el teatrlarida 

mahoratini oshirish, yosh rejissyorlarni qo‘llab-quvvatlash uchun 

Mannon Uyg‘ur nomidagi mukofot ta’sis etish, davlat 

muassasalarda oyning bir kuni “Teatr kuni” deb belgilanib, 

xodimlarning teatrlarga borishi yo‘lga qo‘yish; 

beshinchidan, maqom va baxshichilik san’atini ilmiy 

asosda o‘rganish va rivojlantirish kuchaytirish; 

oltinchidan, musiqa va raqs san’ati rivoji qo‘llab-

quvvatlash; 

yettinchidan, xalqaro maydonda o‘zbek madaniy 

diplomatiyasini kengaytirish; 

sakkizinchidan, kino sohasi rivojlantirish, bu borada 

“Tirik tarix” seriyasida Vatanimizning shonli o‘tmishiga 

bag‘ishlangan filmlar yaratish dasturi ishlab chiqish va bunga 

xorijiy ijodkorlar, kinokompaniyalar hamda investorlar ham jalb 

etish; 

to‘qqizinchidan, tasviriy va amaliy san’at sohasini 

rivojlantirish bo‘yicha dastur qabul qilish [6].  

Davlatimiz rahbari tomonidan amalga oshirilayotgan 

yuqorida keltirilgan tashabbuslardan koʻzlangan pirovard 

maqsadga erishishda esa, taʼlim va tarbiyaning roli beqiyosdir. 

Shu bois, mamlakatimizda taʼlim sohasida yoshlarga zamonaviy 

bilimlarni berish, ularning intellektual salohiyatini oshirish va 

jahon hamjamiyatida munosib oʻrin egallashlariga qaratilgan tub 

oʻzgarishlar va islohotlar amalga oshirilib kelinmoqda.  

Albatta, Birinchi va Ikkinchi Renessans kabi Uchinchi 

Renessans madaniy-ma’rifiy taraqqiyotga erishish yo‘li uzoq 

davom etadigan jarayon hisoblanib, bu jarayon avvalo, 

yurtimizdan iqtidorli va iste’dodli zamonaviy yoshlar 

salohiyatiga, vatanparvar yoshlar kuch-qudratiga tayaniladi. Shu 

ma’noda Prezidentimiz Shavkat Mirziyoyevning “Biz Uchinchi 

Renessans masalasini strategik vazifa sifatida oldimizga qo‘yib, 

uni milliy g‘oya darajasiga ko‘tarmoqdamiz. Biz maktabgacha 

ta’lim va maktab ta’limi, oliy va o‘rta maxsus ta’lim tizimi hamda 

ilmiy-madaniy muassasalarni bo‘lg‘usi Renessansning to‘rt uzviy 

halqasi, deb bilamiz. Bog‘cha tarbiyachisi, maktab muallimi, 

professor-o‘qituvchilar va ilmiy-ijodiy ziyolilarimizni esa Yangi 

Uyg‘onish davrining to‘rt tayanch ustuni, deb hisoblaymiz. Men 

ishonaman – hurmatli ota-onalar bu tashabbusni albatta qo‘llab-

quvvatlab, yangi Renessansning beshinchi halqasi, beshinchi 

ustuni bo‘ladilar” [7], degan da’vatini jamiyat ideosferasining 

mazmuniga aylantirsak, hayotbaxsh g‘oyaning cheksiz qudratini 

o‘z hayotimizda yorqin ko‘ra boshlaymiz. 

Xulosa va takliflar. Xulosa qilib aytganda, so‘nggi 

yillarda iqtisodiy, ijtimoiy, siyosiy-huquqiy, ma’naviy-ma’rifiy va 

madaniy sohalarda erishilayotgan yutuqlar yurtimizda Uchinchi 

Renessans asoslarini yaratishga muhim poydevor bo‘lmoqda. Bu 

asoslarning har biri puxta ishlab chiqilgan va ilmiy asoslangan 

strategik dasturlar, konsepsiyalar asosida amalga oshirilmoqda. 

Bundan tashqari, xalqimiz allomalarining jahon madaniyati 

rivojiga ulkan hissa qo‘shgan Sharq uyg‘onish davrini ilmiy, 

falsafiy o‘rganish va baholash hamda orttirilgan ijobiy 

tajribalardan yangi taraqqiyotimiz yo‘lida foydalanishimiz dolzarb 

ahamiyatga ega.  

